
(Second Amendment) Rules,
2026 ha ka Gazette ka jylla.

Kane ka jingpynbna kan
pyntreikam ïa ka
jingpynkylla (amendments)
sha ka Assam bad
Meghalaya Autonomous Dis-
trict (Constitution of District
Councils) Rules, 1951.

Hapoh ka rukom
pynkylla, ka Rule 8 la
pynlong ïa ka Scheduled
Tribe kum ka jinglong ba
donkam ban ïaleh elekshon
ha GHADC, ka Rule 128 ka
buh ïa ka kyndon ST na ka
bynta ki nongthep vote, bad
ka Rule 129 ka ailad ban
pynkhreh ïa ka thup
nongthep vote ba la ka jong
na ka bynta ka Council - da
kaba pynduh noh ïa ka As-
sembly electoral roll.

Ïa kane ka sienjam la
pynlong hadien ba ka

ar ngut kim pat wan phai sha
ïing.

Shuh shuh ula ong ba
hadien kane ka jingjia, la
pyntip noh mar mar sha u
Officer Incharge jong ka
Nonghyllam Police Station,
bad la pynlong ïa ka jingwad
ïa kine ki arngut ha ki bynta
jong shnong Nongjri. Hynrei,
watla la pynlong ïa ka
jingïawad, ym shym la lah
ban lap ïa ki.

Kumta, da ka jingïai wad
ïa ki, dei tat ha ka por kumba 1
baje ei ei nohphai sngi jong ka
29 tarik u 'Nailur, 2026 la ïoh
pdiang ïa ka jingtip na ki

Ai jingmynjur u Lat ka jylla ha kaba ïadei bad ka

La lap ïa ki arngut shitnga kiba jah ha
nongshong shnong jong ka
Nongjri ba la lap ïa ki ar ki
metïap ha kaba ha ka jinglap
jong ki kim pat lah ban
pynshisha la ki dei ne em ki
ar ngut kiba la jah. Hynrei
hadien ba wan poi ki ba haïing
hasem, la lah ban pynshisha
ïa kine ki ar tylli ki met ïap ba
ki dei kiba la jah, u la ong.

U la bynrap ruh ba ki
kyrteng jong ki ar ngut ki
long u Kop Lapang, 32 snem
ka rta, na shnong  Um Shaw,
Ri-Bhoi District bad kawei
pat ka dei ka Aijingsuk
Kharbani, 23 snem ka rta, na
shnong Pungkung, East

Khasi Hills District ha kaba
kine ki ïa long shi kurim.

"Hadien ka jinglap,
namar ka jinglong ba la kam
pyut jong baroh ar ki metïap,
la pynlong ïa ka post-mortem
ha katei ka jaka ha kane ka
step, hadien kata la aiti noh
ïa ki metïap sha ki ba haïing
hasem jong ki", ong u SP.

Kumta, ha kaba ïadei
bad kane ka jingjia, ka
jingtohkit ka la ïaid
shakhmat ban lap ïa ki
jingshisha bad ban pynshai
ïa ki jinglong bad ki daw kiba
ïadei bad ka jingïap jong kine
ki arngut.

GHADC ka la mynjur ïa ka
amendment bill ha ka 10
tarik u Nailar, hadien ba ka
la ioh ïa ka jingmynjur jong
u Lat ha ka 6 tarik u Nailar
ban wanrah ïa ka ha ka ïing
dorbar.Ka jingpynkylla kaba
kham mynshwa ïa ka Rule 8
la mynjur da ka council ha
ka 23 tarik u Lber mynta u
snem.

Kitei ki jingpynkylla ki
long hadien ba ka Meghalaya
High Court ka la weng noh ïa
ka executive notification
kaba kham mynshwa jong ka
GHADC kaba la wad ban
pynlong ïa ka ST certificate
kaba donkam na ka bynta ki
kyrtong, halor ka nongrim ba
hap ban leh lyngba ka rukom
thaw ain.Ka Council ka la
thaw ha u bnai Jymmang 2025
ïa ka komiti ban bishar
bniah ïa ki kyndon

elekshon bad ban thaw ïa ka
thup kyrteng la ka jong.

U Myntri Rangbah ka
Jylla u Conrad K Sangma u
la pynpaw biang ïa ka
jingkular jong ka sorkar ban
ïada ïa ki hok jong ki trai ri
trai muluk, da kaba ong ba
ka jingsynshar bad ka
jingthaw polisi ka dei ban
dang don ka jingkitkhlieh ïa
ki jaidbynriew kiba ki thmu
ban shakri.

Da ka jingpynjlan ïa ka
samoi treikam jong ka GHADC
kaba mynta haduh ka 18 tarik
u Risaw hadien ba la
pynkynriah noh ïa ka jingthep
vote kaba dei ban long ha u bnai
Iaiong 2026 namar ka
jingkulmar ha Garo Hills, ka
jingpynkhreh ïa ka thup
kyrteng kaba thymmai mynta
kan rai ïa ka por na ka bynta ka
council election ka ban sa wan.

 Shuh shuh, na ka liang
u MDC bad ki nongkyrshan
haba kim ïoh ban rung
shapoh, ki la ïakren bad
kyntu ïa ki nongap pahara
hakhmat ka khyrdop lem bad
ïa ki majistor, ba kin ïathuh
lem sha ka DC ba ki kwah
ïakynduh bad ïakren bad ka
DC shwa ban sdang ka
Interview. Hynrei ym shym
la shah satia bad shu phah
ap haduh 2 kynta shabar ka
khyrdop.

Hadien ar kynta tam, ki
dkhot ka State Youth Wing
jong ka VPP ki la sdang ban
tur da kaba pyrshang wat ban
rat ïa ka khyrdop ruh.
Hangne ka la mih ka
jingïapyni bor hapdeng jong
ki bad ki pulit bad ka la don
ruh ka jingïakurup para
briew, ha kaba na ka liang ki
pulit ki ïaleh ban ym shah
ban rung shapoh, katba na ka
liang u MDC bad ki
nongkyrshan ka VPP ki
ïakhun katba lah ban rung
shapoh.

Na ka liang u MDC ha
kane ka jingtur sha DC ophis
u la wanrah ruh ïa ki kot ki
sla, kiba u la kam ba ki dei ki
sakhi kiba pynpaw ïa ka
jingïathoh message mar
kylliang ryngkat ka
transaction kaba pyni ba ka
la don ka jingïathong pisa, ha
kaba ïadei bad ka
jingpynrung kam ha ki post
staff nurse ha MCH Hospital
Nongstoiñ. U la ong ruh ba u
kwah ban pyni ïa kine ki
sakhi kumba la pan
jingpynshisha.

 Kumta hapdeng ka
jingïakhun ha khyrdop, ki la
ïoh ban rung shapoh phyllaw
bad ka la don ka jingïapyni
bor kaba shiphang bad ki

Ïapatrong ki pulit bad u MDC Nongstoiñ ha phyllaw jong
pulit. Hynrei la lah ban tem
noh pat hapoh phyllaw jong
ka DC ophis, hadien katto
katne por jong ka jingïapyni
nia bad ki majistor. Kata ka
long hadien ba ka DC ka la ai
da ka jingthoh sha ki dkhot
jong ka VPP State Youth Wing
ryngkat u MDC Nongstoiñ, ba
la dep rai ban thung ïa ka
komiti ban tohkit halor kane
ka jingjia.

Ha ka shithi ba ki
nongkitkam ki la ïoh pdiang,
la ong ba kane ka kynhun
tohkit yn ïalam hi da u
Superintendent of Police Bah
H.Kharkongkor ha ryngkat u
Bah E.Lyngdoh MCS, AC
Executive Magsitrate West
Khasi Hills. La ong ruh ha ka
shithi ba yn ym pynmih risol
ei ei ruh halor kane ka
interview thung kam, kaba
ym pat lah satia ban pyndep
ïa ka jingtohkit.

 “Ngi wan da ka lynti
jong ka jingsuk bad kwah ban
ïa pynbeit ïa kane ka kam jong
ki paidbah. Jyn lada I DC I
khot noh mar mar ïa ngi ban
ïakren tang shiphang halor
kane ka kam bad ba ngin ïoh
ban ai ïa ki sakhi hakhmat
jong I, ngi lah hun ka
mynsiem”, ong u Bah Golden
Nonglong uwei na ki
nongïalam jong ka VPP ha
West Khasi Hills haba kren
hakhmat ki pulit bad majistor
ha phyllaw DC ophis.

 “Ar kynta shiteng shu
pynap sah ha khyrdop khlem
kano kano ka jingïakren ne
sngewthuh. Ngi donkam
ïakren bad ka DC ban tip ruh
la hato la dep thung ne em ïa
ka kynhun tohkit ha ryngkat
ka jingthoh”, u la ong
hakhmat ki majistor shwa
ban sa ïoh pdiang noh pat

hadien kham hadien ïa ka
jingthoh.

 “Naduh ka sngi
hatmajai ngi la dep ïakren bad
ka DC ban pynsangeh shwa
ïa ka jingshim interview,
katba ym pat pyndep ïa ka
jingtohkit. Hynrei hapdeng
kata ka jingïakren, la ïohi
pynban ba ki pynbna ban
ïaid beit ïa ka interview.
Kumta ngi hap ban wan biang
ban dawa ïa kaei kaba ngi
dawa ha katei ka sngi”, ong u
Bah Robert Wahlang.

U la ong ruh, “Ha West
Khasi Hills ha kine ki
khyndiat por ba la dep, ka
khana jingtyrwa die bad
thied ban ïoh kam ka la pur
naduh ki iew ki hat sha ki
kyndong kynshrot. Hynrei
haba ki don ki samla kiba
nud ban ïakhun pyrshah ïa
kane, ngi ruh ngim lah ban
shu sngap hynrei ban dawa
beit ïa ka hok kata ka long
ban tohkit bad lap ïa kita kiba
donkti”.

“La shu pynap sah ïa
ngi ha khyrdop bad haba la
pyrshang ban ïakren lyngba
ki messages sha ki masjistor
bad sha ka DC ruh, hynrei
kine ruh kim ai ïa ka jingkren
kaba shai bad la shu ap sah
haduh 2 kynta bad ka
interview pat ka dang ïaid
shakhmat. Kumta ngim
banse da ka bor ngi hap ban
tur bad ynda la poi ha
phyllaw ki sa ïa mih bad
wanrah ruh ïa ka shithi kaba
address sha u SP, ba yn
pynlong ïa ka jingtohkit halor
kane ka kam, katba ïa ka
interview pat yn ïaid beit
shakhmat. Hato kata ka lah
ban long ?”, buh jingkylli u
bah Robert.

 “Ngi ïeng skhem ban

dawa ba dei ban tohkit ban
lap ïa baroh kiba donkti bad
ba dei ban pynthitom, namar
kane ka dei ka kam kaba ki
samla wad kam na kylleng
jong ka District ki la bitar,
tangba ïa mynta ngin ap
shwa haduh ban da dep ka
jingtohkit”, u la ong.

U Dr Juristman
Ïawphniaw MDC Nongstoiñ u
la ong, “Ki kwah ïa ngi ba
ngin pyni ïa ka jingdom jong
ngi. Lah phra snem shiteng
ka jingdom ka la ing hapoh
ki nongshong shnong ka
thaiñ, namar kane ka sorkar
ka la sngap mynthi palat ïa
ki jingdawa jong ki samla
jong ngi ba kin ïoh ïa ka hok.
Mynta lei la paw shai ba ïa
kata ka hok ki samla ruh la
tuh noh”.

“Ngi pynrem ruh ïa I
Deputy Commissioner ba I
kwah ban ïaid da kane ka
lynti. Ha ka jingshisha I tip
bha namar ngi la wan
bunsien ban ïakren da ki
lynti kiba jai jai bad ka sur
kaba jem, ban ong ba kam dei
ban don kaei kaei shalyndet
kum ka jingïapynbam pisa,
ba kan don bynta ha ka
thungkam bad I la kubur ïa
kata”.

“I da ong ruh ban sa
pyndait ïa ki camera ha ki
jaka thoh eksam hynrei ha
ka sngi pynlong eksam la
pynlip ïa ka lait baroh shi
sngi ha Nongstoiñ. Hato kan
don jingmut aiu kata ka
jingpyndait camera. Kine
baroh ki dei tang ki kam
pynbiej lane shu ïalehkai
jong ki heh sorkar ka MDA
tang ban pynsngewbha ïa ki
lok ki jor jong ki”.

“Nga don shibun ki
jingbuh record naduh ki

voice messages lane text
messages ba ki khynnah
samla ki pynpaw ba ka don
shisha kata ka jingpyrshang
ban shu thied bad die ïa ki
kam ki jam. Ha iew ha hat lei
ynnai ïakren shuh baroh ki
la tip lut ba ha Nongstoiñ lada
kwah kam, dei ban don ïa ka
pisa kaba shong dor 5 lak ne
6 lak ban ïoh kam, khlem pisa
ym donkam shuh ha
Nongstoiñ”, u la ong.

“Ngi wan hangne ban
ïakren da kaba shai hynrei
tang u briew napoh ophis ban
wan ïakren ïa ngi da ka burom
ka akor ruh ym don satia. Ki
phai ïa ngi da ka lyngkdong
bad kim shym la kwah ban
ïakren ïa ngi bad ki pynbor ïa
ngi ban pyni bor pynban”, u
la ong bad bynrap, “Mynta
kin ïoh ban kynnoh lyngba
ki paidbah ban ong ba ka VPP
ka sniew, ka pyni bor ka leh
don bor, ka leh kum ki gang.
Hynrei ngim banse ban shim
da ki lynti kiba eh ruh ha ka
jingim jong ngi”.

“Ngim ju long kumne
baroh shikatta ki lynti ïaid
jong ngi, hynrei haba ka por
kam shah shuh ïa ngi ba ngin
shu shong mynthi, ngim
banse ban tur ïa ka khyrdop
bad rung la ka rung jubor.
Ngi la don ka jingïatyngkhuh
bad ki pulit ruh, hynrei ngi
kwah tang kawei bad kata ka
long ki kam ki dei ban ïaid
beit ym da ki lynti ki bym
ïahap”.

“Ngi kyntu ruh ïa ka
Deputy Commissioner ba I
dei ban shim ïa ka
jingkitkhieh bad ki sienjam
kiba dei kum ka khlieh duh
jong ka District na ka bynta
ka bha ka miat lang jong
baroh”, u la ong.

ki nongtrei bar jylla bad ban
pynmih ïa ka registration
card kaba kyrpang.

“Ka application fee ka
long khyndai phew tyngka, “
la ong ka kyrwoh, da kaba
bynrap ba ïa ki application dei
ban phah online sha u
Registering Officer ba dei peit
lyngba ka Labour
Commissioner portal, Invest
Meghalaya portal, Meghalaya
State Public Service Delivery
Commission portal, ki CSCs,
lane ki help desk ha ki District
Labour Office.

Katkum ki Rules ba la
pynkylla ha u 2026, ki kot kiba
donkam ki kynthup ïa ka

Maham ka tnad Labour ïa ki nongbylla barjylla
Voter ID, Driving Licence,
PAN, BPL Card, lane kano kano
kawei pat ka kot sorkar kaba
don ryngkat bad Aadhaar,
nalor ka jingpynshisha da ki
pulit. Ka jingpynshisha ba
shipor yn leh lyngba ka
CCTNS, katba ka
jingpynshisha kaba khatduh
dei ban pyndep da ki pulit
hapoh 30 sngi.

La ong ruh ba ka
registration card ka treikam na
bynta 179 sngi, bad ka
jingaplai ban pynthymmai dei
ban leh ym duna ïa ka 30 sngi
shuwa ban kut ka jingtreikam
jong ka card.

Ka tnat ka la ong ba ki

nongai kam bad ki contractor
kiba thungkam ïa ki nongtrei
bar jylla kiba khlem
registration kin ïakynduh ïa ka
jingpynshitom kaba la pynbeit
katkum ki kam ba ki leh.

La pyntip ba na ka bynta
ka jingpynkheiñ kaba
nyngkong, ka kuna kan long
Rs. 10,000, na ka bynta ka
jingpynkheiñ aiñkaba ar, ka
kuna kan long Rs. 25,000 bad
na ka bynta ka jingpynkheiñ
aiñ kaba lai bad ki
jingpynkheiñ kiba bud, ka
kuna ka lah ban long haduh
Rs. 1 lakh, lane ka jingshah set
phatok kaba haduh lai bnai,
lane baroh ar.

hapdeng 200 haduh 500 tyngka
na kawei  kawei ka trok.

Ka KSU ka suba jur ba
ka jingnud ki Pulit ban leh
ïa kane ka kam beaiñ lehse
ka lah ban don ka
jingïapynbeit da ki Heh
Pulit. “Kumno kine ki Pulit
barit baria kin nud ban lum
pisa bad miet bad sngi na ki
nongniah trok khlem da don
ka jingïapynbeit bad donkti

Hiar khynra ka KSU ïa ki jaka lum pisa ki pulit ha Mawkhanu
ki heh Pulit” kala buh
jingkylli.

Ka KSU ka buh
jingkylli ïa ki bor pynïaid
district ka East Khasi Hills
ba mano ba aibor ïa kine ki
Pulit ba kin lum pisa na ki
trok. “Hato dei u SP Bah
Vivek Syiem lane u DC
Abhilash Baranwal, IAS lane
baroh arngut bad lehse ki
Myntri Sorkar ruh ki don

bynta lang halor kane ka
kam?” kala kynnoh.

Haba dawa ïa ka Sorkar
ban pynlong ïa ka jingtohkit
ba laitluid halor kane ka kam
khnang ban rat dyngkhong
ïa kine ki kam beaiñ da ki
riew bat aiñ, ka KSU ka la
ong “Ka Seng kan sa leit buh
ïa ka jingujor hakhmat ki bor
pynïaid ha kine ki khyndiat
sngi ban wan”.

“Kum kine ki jingjia ka
pyni ïa ka jingbamsap kaba
jur hapoh ka tnad pulit bad
ka KSU kan rat dynkhong ïa
kum kine ki kam bamsap
kiba pyntroiñ ïa ka jylla ha
ka roi ka par ha kaba ki mar
bam mar dih ki kiew dor man
la ka por” kala ong.

Ka Seng ka dawa ba dei
ban weng mardor ïa u SP ka
East Khasi Hills District u

bah Vivek Syiem uba la
ailad ïa kum kane ka kam
ban jia hapoh ka jingpeit ka
jong u bad kumjuh ruh ïa u
DC. Dei ban don ka
jingtohkit kaba bniah halor
kane ka kam.

Ka Seng kan dang ïai
pynjur ban pynlong ïa kum
kine ki talasi wat lada dei ki
pulit ne ki briew jong ka aiñ
kiba leh donbor.

Dang duna palat ki nongshangkai suwari ha kine ki sngi ha lum Kyllang Mynjur u Lat ïa ka GHADC (Second
Amendment) Rules 2026 yn ïoh thep

vote tang ki paid riewlum Garo

Kyntu ka HYC ban pynsted ka jingtohkit halor ka suba bamsap thungkam Nos
Nongstoiñ, Nailur 30: Ka
Hynñiewtrep Youth Council
West Khasi Hills District, ha
ka jingïalam jong u General
Secretary samla Wanteibok
Lyndoh bad u samla
Jeremiah Dkhar Vice
President, ki la leit ïakynduh
ïa ka Deputy Commissioner
ka Hema Nayak IAS, ha kaba
ïa dei bad ka jingjia kiba mih
lyngba ki social media ba ka
don ka jingpan pisa kumba 4
lak ban ïoh ïa ka kam post
Staff Nurse ha Maternal &
Child Health Hospital,

Nongstoiñ.
  Ha ka jingïakynduh

markhmat na ka liang ka
Deputy Commissioner ka la
ong ba na ka liang ka District
Administration, ka la thung ïa
ka kynhun tohkit ba lam
khmat da u BDO Bah
E.Lyngdoh bad u SP Bah
H.Kharkongor. Kane ka
kynhun tohkit kan khmih
halor ka jingmih lyngba ki
social bad kan ap ïa ka jingujor
jong kino kino kiba lap ba ka
don ka jingbam sap tuh.

  Ha kaba ïadei bad

kitei ki post ka la ong ba kane
ka kam ka dei ka kam
contract ka neh tang 6 bnai.
Kumta ym da donkam shuh
ban khot interview ha
jingshisha bad ba ïa kane ka
kam la lah ban leh da ka
DM&HO Department ban
thung kam ym da donkam
ban leh na DC office. Hynrei
ka ong ba ban ïoh ïa kiba
biang ban trei ka la ong ba la
shim interview noh na DC ïa
baroh ki post kiba I donkam.
       Ka Seng ka kyntu ïa ka
DC ba kan ïaleh ban leh kloi

ban paw noh ki jingshisha
haba ïa dei bad ki kynrum
kynram thung kam, khnang
ba kan nym ktah ïa ki
nongthep kam kumjuh ïa ki
paidbah, ha kaba ka la kular
ïa ka Seng ban leh kloi ha
kaba ïadei bad kane.
        Ka seng kan nang
buddien bad da lei lei kan
ym ailad ban jia nangne
shakhmat ha baroh ki kam
thep kam. Ka Seng ka kyntu
ruh sha baroh ba nangne
shakhmat lada ka don kano
kano ka jingleh thok ha ka

thep kam, ki dei ban mih
shakhmat ym dei ban ap ïa
ki sengbhalang ne ki Seng
saiñ pyrthei. Hynrei, dei ban
kren ban mih ban pyrshah ïa
kano kano ka jingleh bym
hok.

 Ka Seng ka ai khublei
ïa uwei na ki samla ba aplai
ïa kane ka kam ba u lah mih
shakhmat ban pynpaw ïa ki
kam bym hok ha kane ka
jingthungkam. Ka seng ka
maham ba nangne shakhmat
kim dei shuh ban mih kum
kine ki kynrum kynram.

Shillong, Nailur 30 : Ka
Elekshon MDC sha ka ïing
Dorbar ka Garo Hills
Autonomous Distrct Council
(GHADC) kan don mynta da
ka electoral roll ba dei thik
tang ki Paid Riewlum Garo
trai ri ym shuh ban ïoh bynta
ki bar jylla hadien ba u Lat
ka Jylla CH Vijayashankar
ula ai jingmynjur ïa ka
jingpynkylla ne amendment
jong ka GHADC (Second
Amendment) Rules,  ban
pynïaid  ïa ka elekshon ka
Council.

Ka khubor bala ïoh ka
ïathuh  ba u Lat ula ai
jingmynjur ïa ka
Amendment ha ka sngi Ba-
ar-ka 29 tarik Nailur.

Da kane ka jingai
jingmynjur, ka Sorkar Jylla
ha ka sngi Balang kan
pynmih ïa ka jingpynbna
jong ka GHADC (Second
Amendment) Rules, 2026 ha
ka Gazette ka Jylla.

Ka jingpynbna kan
pyntreikam noh mardor ïa ka
amendment jong ka Assam
and Meghalaya Autonomous
Districts (Constitution of
District Councils) Rules,
1951.

Ha kane ka aiñ, ka Rules
8 ka long kaba kongsan tam
namarba tang ki Scheduled
Tribe ne ki riewlum trai ri
kiba lah ban ïakhun ïa ka
elekshon GHADC, Rules 128
ka kren ïa ka jinglong ST na
ka bynta ki nongthep vote
bad Rule 129 ka ai ka lad ban
pynkhreh ïa la ka jong ka

electoral roll na ka bynta ka
Council- kaba pynduh noh ïa
ka jingpyndonkam ïa ka
Electoral Roll jong ka
elekshon MLA.

Kane ka jingshim rai
ka la sdang hadien ba ka
GHADC ka la mynjur ïa ka
Amendment Bill ha ka 10
tarik Nailar, hadien ka
jingïoh ïa ka jingmynjur u
Lat ha ka 6 tarik Nailar ban
wanrah hapoh ka ïing
Dorbar Thaw Aiñ. ïa ka
Amendment jong ka Rule 8
ba hashuwa la mynjur da ka
Council ha ka 23 tarik Lber
mynta u snem.

Ka Amendment ka la
mih hadien ba ka ïing Bishar
High Court ka jylla kala
pyndam ïa ka jingpyn bna
jong ka Executive Committee
ka GHADC ba pynlong
kongsan ïa ka ST Certificate
na ka bynta ki kyrtong, halor
ka nongrim ba hap ban leh ïa
kane lyngba ki lynti kat kum
ka Rule. Ka Council ha u

Jymmang 2025 ka la thaw ïa
ka Committee ban shong
bishar ïa ki kyndon pynïaid
elekshon bad pynkhreh ïa la
ka jong ka electoral roll.

U Myntri Rangbah ka
Jylla Conrad K Sangma ula
ïai ban ïa ka jingkut jingmut
jong ka Sorkar ban ïada ïa ka
hok jong ki trai ri trai muluk
haba pynpaw ba ka synshar
khadar bad ka jingthaw ïa ki
policy ka dei ban long kaba
don jingkitkhlieh na ka
bynta ki jaidbynriew kiba ki
dei ban shakri.

Namar ka samoi
treikam jong ka GHADC la
pynjlan haduh ka 18 tarik
Risaw hadien ba la pynjlan
ïa ka elekshon ba la buh ban
long ha u Iaiong 2026 namar
ka jingkulmar kaba jia ha ri-
lum Garo, ka jingpynkhreh
ïa ka electoral roll ba
thymmai kan sa rai mynta ïa
ka por ban lah pynlong noh
ïa ka elekshon jong ka
Council.

Mairang, Nailur 30 : U
mawsiang Kyllang uba la ju
khot u lum Kyllang  u dei uba
don ïa ka khana pateng kaba
sngewtynnad bad ka jaka ha
kaba utei u lum u don ka la
kylla long ka jaka shangkai
pyngad jong ki briew na
kylleng ki jaka khamtam eh
ha ki bnai tlang. Ha ka jing
leit peit jong u
nongthohkhubor jong u
Mawphor ïa katei ka thaiñ ha
kane ka sngi balang  ka 30
tarik Nailur la ïoh ban leit
kiew ruh shaduh sha kliar
jong utei u mawsiang ba  m
lah ban len ba ym don uwei
pat u mawsiang hapoh  ka
jylla u ba kham kynjang ban
ïa u maw Kyllang.

Ha katei ka sngi haba
la poi ha kjat jong utei u lum
la lap ba u don uwei u nongap
uba peit ba khmih ïa katei
ka jaka . Ha katei ka sngi la
ïoh ban ïakren sani bad utei
u nongap bad haba kylli ba
katei ka jaka kaba u don utei
u lum Kyllang ka dei ka jaka
paitbah ne ka jaka jong ki

riew shimet .Utei u nongap u
la ïathuh ba  katei ka jaka
baroh ka dei ka khyndew kur
jong ki jait Lyngdoh Kyllang
kiba shnong ha ka shnong
Mawsmaikyllang kaba don
sha phang shatei ha trai jong
utei u lum.

Nalor kata u la ïathuh
ruh ba ka kur Lyngdoh
Kyllang kiba dei trai ïa katei
ka jaka ki don la ka komiti
kaba kyrpang kaba don ïa

Chairman Secretary bad ki
dkhot jong ka komiti . Ha
kaba ïadei bad ka jingwan
ki nongshangkai suwari ha
katei ka jaka u la ong ba ha
kine ki sngi ki dang duna
bha hynrei ha ki bnai tlang
pat naduh u bnai Nohprah
haduh u bnai Rymphang
bun bah ki nongshang kai na
kylleng ki jaka ki wan poi.
U la ong ruh ba man la ka
sngi naduh dang step u la

mih na shnong ban wan ha
katei ka jaka . Nalor kata ïa
ka lynti ban kiew haduh ha
kliar jong u maw Kyllang u
hap ban pynkhuid bad sar
ïa ki sla dieng  bad u hap
ban ap ha katei ka jaka
haduh ka por san baje
janmiet nangta u sa leit phai
noh sha shnong.

Haba pyrshang ban
kiew ïa utei u lum la lap ba
naduh na ka jaka  pynieng

kali hap ban ïaid lyngba ka
lynti kaba dap da ki khlaw
ba jyrngam bad ka lynti
kaba khuid bha. Nalor kata
la lap ruh ba baroh shi lynter
lynti haduh ban da poi sha
kliar u maw Kyllang la buh
da ki signboard bad thoh ïa
ki jingmana ba ym dei ban
bret pathar ïa ki jaboh jabaiñ
ne pynjakhlia.

Ha kajuh ka por la pa
ba la buh ruh ïa ki polo ba
kino kino kiba wan rah
jingbam ki dei ban thep ïa ki
songjingbam ha ki polo haba
ki la dep bam hynrei kaba
sngewsih ka long ba ki don
ki nongleit shangkai kiba leh
bym suidñew da kaba bret
pathar ïa ki jaboh jabaiñ bad
ki plastik wat la ki polo ki
lah don ha kitei ki jaka
shongkai ruh. Ka jingleh
bym suidñiew bad pynkheiñ
ïa ki jingmana ba la thoh ha
ki signboard ka pyni ba ki
ba bret jaboh ha kitei ki jaka
ki dei ki bym don ka
jingñiewkor ïa ki kyndon ba
ki trai jaka ki la mana.


